
Reykjavík 9. september 2016 
 
 
Varðar: Kjalarnes Esjumelar, nýtt deiliskipulag. 
 
Lagt er fram bréf Skipulagsstofnunar dags. 30.ágúst 2016 þar sem gerð er athugasemd við birtingu 
auglýsingu í B-deild Stjórnartíðinda vegna deiliskipulags athafnasvæðis á Esjumelum á Kjalarnesi, 
sem var sent Skipulagsstofnun til yfirferðar skv. 1. mgr. 42. skipulagslaga og var málsmeðferð skv. 
1. mgr. 43. gr. laganna. Athugasemdarfresti lauk 27. maí 2016 og samþykkt í borgarráði 21. júlí 
2016 ásamt umsögn skipulagsfulltrúa 23. júní 2016. Skipulagsstofnun yfirfór framlögð gögn, og 
gerði athugasemd við að birt sé auglýsing um samþykkt deiliskipulagsbreytingarinnar í B-deild 
Stjórnartíðinda vegna eftirfarandi atriða: 
 

 
 
Svör: 
 
Fráveita. 
Í greinargerð skipulagsins, undir kaflaheiti Lagnir og Veitur OR, er tilgreint að fráveitulagnir skal 
tengja í skólplagnir sveitarfélagsins. Almennt eru ekki sýndar útfærslur á lagnaleiðum á 
skipulagsuppdráttum en fundir hafa verið haldnir milli Heilbrigðiseftirlits Reykjavíkur (HER), 
Skipulagsfulltrúa og Veitna ohf varðandi útfærslur og lagnaleiðir. Forhönunn liggur fyrir og er verið 
að vinna í þessu máli með Veitum ohf og vonir standa til að niðurstaða verði komin í málið 
fljótlega. Varðandi athugasemd HER um að gera ætti betur grein fyrir fráveitu frá svæðinu þá ætti 
textinn í greinargerð að vera fullnægjandi á þessu stigi. 
 
 
 



  

bls. 2 

Lóðir næst Vesturlandsvegi.  
Skilmálar varðandi lóðirnar næst Þjóðveginum hafa verið uppfærðir og skerpt á lýsingu þeirra 
nánar, sjá hér að neðan. 

 

Við hönnun bygginga meðfram Vesturlandsvegi skal hafa eftirfarandi að leiðarljósi: 

 Framhlið sem er lengri en 100 m skal brjóta upp með útbyggingu, innskotum, 
efnisvali eða litabreytingum. 

 Á framhlið séu stórir almennir gluggar, útstillingagluggar, inngangar eða 
sambærilegir byggingahlutar. 

 Hlutfall framhliðar sem til uppbrots skal vera að lágmarki 20%. Er þá átt við 
innganga, litaval, inn- og útskot, notkun glers og yfirborðsklæðningar og annað 
sem er varanlegur hluti af byggingunni en hvorki skilti eða merkingar sem teljast 
ekki til varanlegra byggingarhluta. 

 Staðsetja skal innkeyrsludyr, lagerdyr og þjónustuinnganga baka til eða við enda 
bygginga þar sem þeir eru lítið áberandi. 

 

 
Skilti, merki og auglýsingar.  
Skilmálar undir kaflanum Húsgerð, húsform og hámarkshæðir hafa r verið uppfærðir, sjá hér að 
neðan. 

 
Skilti utan á húsum eða stakstæð á lóðum eru leyfisskyld og skal sækja um leyfi fyrir 
uppsetningu þeirra til Skipulagssráðs. Skilti mega vera staðsett á hverri húshlið og ekki ná 
upp fyrir þak. Hámarksstærð skilta er 8,0 m2 á hverri húshlið. Heimilt er að setja skilti 
stakstætt á lóð. Í slíku tilfelli skal staðsetning og útlit þess vera sett fram á aðaluppdrætti 
hússins. Stærð skilta að hámarki 8m2 . Áletrun og framsetning skilta skal tengjast starfsemi 
hússins. 

 
Umhverfisáhrif tillögu.   
Bætt hefur verið inn kafla um Umhverfisáhrif sbr. hér að neðan. 
 

Umhverfisáhrif 
Talverð breyting verður á ásýnd svæðis þegar fleiri byggingar og umferðarmannvirki bætast 
við en gert er ráð fyrir að strangar kröfu um gróður á lóðum og á borgarlandi munu draga úr 
þeim áhrifum og milda ásýndina til muna. Uppbygging á svæðinu ekki hafa umtalsverð áhrif 
gróðurfar eða dýralíf. Engar fornleifar eru að finna innan svæðisins. Búast má við aukinni 
umferð til og frá svæðinu með aukinni uppbygginga svæðisins og mun sú umferðaraukning 
krefjast úrbóta á tengingu við svæðið.  

 
 
 
 
 
 
 
 



  

bls. 3 

Einnig bendir Skipulagsstofnun á eftirfarandi: 
 

 

 
 
 

Svör: 
 
Kröfur um útlit og yfirbragð bygginga almennt.  
Þakkað er fyrir ábendinguna en talið er að þeir skilmálar sem eru fyrir hendi séu fullnægjandi. 
 
Lóðir fyrir verslun og þjónustu. 
Þakkað er fyrir ábendinguna og garðsvæðið verður merkt sem slíkt. Einnig þá var villa á uppdrætti, 
þ.e. eingöngu ein lóð er hugsuð sem lóð fyrir verslun og þjónustu og hefur það einnig verið lagfært 
á uppdrætti.  
 
Skilmálar um hæðir húsa. 
Skilmálar hafa verið samræmdir. 
 
Skilmálar um lýsingu innan svæðis. 
Ekki er talin þörf á að setja sérstaka skilmála um lýsingu, en ábending er tekin til skoðunar. 
Starfshópur á vegum Reykjavíkurborgar vann að lýsingarplani fyrir borgina og verður það haft til 
hliðsjónar þegar framkvæmdir fara af stað á svæðinu við val á ljósgjafa. Tillaga starfshópsins var sú 
að almennt yrði valin LED lýsing með stýringum og hreyfiskynjurum til framtíðar. 
 
Dagsetning á uppdrætti. 
Dagsetning hefur verið lagfærð, þ.e. endanlega dagsetning umsagnar og uppdráttur uppfærður  
er 23.júní 2016. 
 



  

bls. 4 

Sameining lóða og reita. 
Já, allar breytingar á byggingarreitum og sameining á lóðum mun alltaf kalla á 
deiliskipulagsbreytingu.  
 
 
 
 
 
Niðurstaða 
Þakkað er fyrir gagnlegar og greinargóðar athugasemdir Skipulagsstofnunar við tillögu um 
deiliskipulag fyrir Esjumela á Kjalarnesi. Greinargerð og uppdrættir hafa verið lagfærðir og 
uppfærðir í samræmi við athugasemdir Skipulagsstofnunar, sjá svör að framan - og eru hér með 
sendir aftur til yfirferðar hjá Skipulagsstofnun skv. 1. mgr. 42. gr. skipulagslaga nr. 123/2010. 
Jafnframt er send með umsögn Minjastofnunar Íslands, dags. 19.júní 2015, þar sem kemur fram að 
engar þekktar fornleifar er að finna á svæðinu og gerði Minjastofnun ekki athugasemdir við 
fyrirhugaðar framkvæmdir. 
  
 
 
 
f.h umhverfis- og skipulagssviðs 
/Björn I. Edvardsson 

